ԱՄՓՈՓԱԹԵՐԹ
«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման վերաբերյալ ստացված դիտողությունների և առաջարկությունների
	1.   ՀՀ սփյուռքի գործերով գլխավոր հանձնակատար
	08.05.2023

	
	/41.1/15649-2023

	Դիտողություններ և առաջարկություններ չկան։
	

	2. ՀՀ հանրային հեռարձակողի խորհուրդ
	08.05.2023

	
	01//59-2023

	Դիտարկումներ և առաջարկություններ չկան։
	

	3. ՀՀ անվտանգության խորհուրդ
	11.05.2023

	
	//16083-2023

	Դիտարկումներ և առաջարկություններ չկան։
	

	4. ՀՀ պաշտպանության նախարարություն
	11.05.2023

	
	ՊՆ/510/2456-2023

	Դիտողություններ և առաջարկություններ չկան։
	

	5. ՀՀ առողջապահության նախարարություն
	12.05.2023

	
	ԱԱ/16/10803-2023

	Առաջարկվում է Նախագծի հավելվածներում օգտագործվող «դեղորայք» և «դեղամիջոց» բառերը փոխարինել «դեղեր» բառով:
	Ընդունվել է


	6. ՀՀ միջուկային անվտանգության կարգավորման կոմիտե
	12.05.2023

	
	01/610/643-2023

	«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» կառավարության որոշման նախագծով հաստատվող ռազմավարության 51-րդ կետում «կազմակերպում է Հայկական ատոմային էլեկտրակայանի (այսուհետ՝ ՀԱԷԿ)  աշխատանքի անհապաղ դադարեցումը» բառերը փոխարինել «անհապաղ դադարեցնում է Հայկական ատոմային էլեկտրակայանի (այսուհետ՝ ՀԱԷԿ)  աշխատանքը» բառերով։
	Ընդունվել է


	7. ՀՀ պետական եկամուտների կոմիտե
	15.05.2023

	
	01/3-4/28906-2023

	Դիտողություններ և առաջարկություններ չկան։

	

	8. ՀՀ էկոնոմիկայի նախարարություն
	15.05.2023

	
	01/8973-2023

	Դիտողություններ և առաջարկություններ չկան։

	

	9. ՀՀ վիճակագրական կոմիտե
	15.05.2023

	
	ՎԿ/1-04/868-2023

	Առաջարկվում է «Աղետների ռիսկի կառավարման 2023-2030 թվականների ռազմավարություն» հավելված 1-ի 55-րդ կետը վերաձևակերպել հետևյալ կերպ՝ «Վիճակագրական կոմիտեն, որը ցուցաբերում է միջազգային մեթոդաբանական աջակցություն աղետներին առնչվող միասնական վարչական տեղեկատվական համակարգի ձևավորմանը,», ինչն ավելի համահունչ կդարձնի «դերակատարման» դրույթը «Պաշտոնական վիճակագրության մասին» օրենքով սահմանված դրույթներին (հատկապես սահմանված 6-րդ հոդվածի 1-ին մասի 1) կետով, 7-րդ հոդվածի 2-րդ մասով և 20-րդ հոդվածով):

	Ընդունվել է


	10. ՀՀ կրթության, գիտության, մշակույթի և սպորտի նախարարություն
	15.05.2023

	
	01/21/11719-2023

	1․ Նախագծի Հավելված 1-ի 62-րդ կետից հանել կիսամյակային հաշվետվությունների պահանջը, քանի որ դրանց համար հետագա որևէ գործընթաց չի նախատեսվում։
	Չի ընդունվել
Նախագծի Հավելված 1-ի 62-րդ կետով նախատեսված է գործընթաց, այն է՝ յուրաքանչյուր կիսամյակի ավարտից հետո 5 աշխատանքային օրվա ընթացքում պատասխանատու կատարող մարմինները ՆԳՆ են ներկայացնում կիսամյակային և տարեկան հաշվետվություններ: ՆԳՆ-ն հաշվետվությունները հավաքագրելուց և ամփոփելուց հետո յուրաքանչյուր տարի մինչև հունվարի 15-ը Վարչապետի աշխատակազմ է ներկայացնում Ռազմավարության առաջընթացի վերաբերյալ տարեկան ամփոփ հաշվետվություն։ Նախագծի Հավելված 1-ի 64-րդ կետը ևս ուղղված է այս գործընթացին։


	2․ Նախագծի Հավելված 2-ի «3.1.1» և «3.1.2» միջոցառումներում հստակեցնել առաջարկվող մասնագիտությունների (կրթական ծրագրերի) մակարդակը (նախնական (արհեստագործական) մասնագիտական, միջին մասնագիտական, թե՞ բարձրագույն):
	Չի ընդունվել
Պայմանավորված ՆԳՆ կազմավորման գործընթացով, որը նախատեսում է նաև կրթական ծրագրերի  բարեփոխումներ, նշված միջոցառումներով առաջարկվող մասնագիտությունների մակարդակը կհստակեցվի կրթական բարեփոխումների ավարտից հետո։



	11. ՀՀ կադաստրի կոմիտե
	15.05.2023

	
	ՍԹ/6361-2023

	Առաջարկում ենք Հայաստանի աղետների ռիսկի կառավարման ռազմավարությունում ներառել դրույթ, որով հնարավոր կլինի ստեղծել աղետներին վերաբերող տարածական տվյալների բազա՝ (տարածական տեղեկատվությունը կարող է լինել ինչպես վեկտորային, այնպես էլ ռաստերային) հետագայում ազգային տարածական տվյալների ենթակառուցվածքներին ինտեգրելու նպատակով: Այն կնպաստի իրազեկվածության բարձրացմանը, դրանով իսկ աջակցելով տարածական տվյալներ տրամադրողների, հետազոտողների, որոշումներ կայացնողների և քաղաքացիների միջև արդյունավետ հաղորդակցմանն ու կառավարման իրականացմանը՝ համաձայն 2022 թվականի հոկտեմբերի 6-ի «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարությանN 1569-Ն որոշման։
	Ընդունվել է

	12. ՀՀ բարձր տեխնոլոգիական արդյունաբերության նախարարություն
	16.05.2023

	
	01/24/4790-2023

	«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ առաջարկություններ չունենք:
Միաժամանակ հայտնում ենք, որ ՀՀ բարձր տեխնոլոգիական արդյունաբերության նախարարությունն իր իրավասության շրջանակում պատրաստակամ է աջակցել աղետների ռիսկի կառավարման տեխնոլոգիահենք համակարգի շարունակական բարելավման գերակա ուղղության շրջանակում նախաձեռնվող ծրագրերի պլանավորման և իրագործման գործընթացներում։
	Ընդունվել է 

	13. ՀՀ վարչապետի աշխատակազմի տեսչական մարմինների

 աշխատանքների համակարգման գրասենյակ
	17.05.2023

	
	//16601-2023

	ՀՀ վարչապետի 2018 թվականի հունիսի 18-ի N733-L որոշմամբ շրջակա միջավայրին պատճառված վնասի չափի հաշվարկման գործառույթը վերապահվել է ՀՀ բնապահպանության և ընդերքի տեսչական մարմնին (այսուհետև՝ Տեսչական մարմին)։
Հաշվի առնելով վերոգրյալը՝ առաջարկում եմ Աղետների ռիսկի կառավարման   Ռազմավարության իրականացման գործողությունների նախագծում ներառված՝ 1.8.1. միջոցառման /«Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» ՀՀ կառավարության որոշման նախագծի մշակում/ համակատարող նախատեսել նաև Տեսչական մարմնին։
	Ընդունվել է

	14. ՀՀ արտաքին գործերի նախարարություն
	17.05.2023

	
	1111/24996-23

	«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» ՀՀ կառավարության որոշման նախագիծը՝ առաջարկում ենք N 1 հավելվածի 41-րդ կետը շարադրել հետևյալ բովանդակությամբ. 

«11. Արտաքին գործերի նախարարությունը, որն աջակցում է միջազգային համագործակցության, միջազգային մարդասիրական ծրագրերի իրականացման ու փոխօգնության տրամադրման գործընթացներին, իրականացնում է Հայաստանի Հանրապետությունում դիվանագիտական ներկայացուցչություններին և միջազգային կազմակերպություններին իրազեկումը, նրանց անձնակազմի պաշտպանությանը մասնակցությունը, վիզային ռեժիմի կարգավորման, միջազգային պայմանագրերի կնքման, մարդասիրական օգնության կազմակերպման գործընթացները, ինչպես նաև միջազգային փրկարարական ուժերի և կառույցների մասնակցությունն աղետների հետևանքների վերացման աշխատանքներին,»:

Միևնույն ժամանակ հայտնում ենք, որ նախագծի վերաբերյալ այլ դիտողություններ և առաջարկություններ չկան:
	Ընդունվել է

	15. ՀՀ քաղաքացիական ծառայության գրասենյակ
	18.05.2023

	
	//16850-2023

	«Աղետների ռիսկի կառավարման 2023-2030 թթ. ռազմավարությունը և 2023-2026 թվականների գործողությունների ծրագիրը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ «Քաղաքացիական ծառայության մասին» օրենքի 19-րդ հոդվածի 10-րդ մասի համաձայն՝ կոմպետենցիաների վերաբերյալ վերապատրաստումները կազմակերպում է Քաղաքացիական ծառայության գրասենյակը:

Կոմպետենցիաների ցանկը սահմանված է Առաջին փոխվարչապետի 2019 թվականի հունվարի 11-ի N 3-Ն որոշմամբ, որով նախատեսված է նաև «Կառավարում արտակարգ իրավիճակներում» ընտրանքային կոմպետենցիան ղեկավար և մասնագիտական պաշտոնների խմբերի բոլոր ենթախմբերի համար:

Հաշվի առնելով Նախագծով հաստատվող ռազմավարության թիրախների կարևորությունը՝ Նախագծի 56-րդ կետի վերաբերյալ հայտնում ենք, որ Քաղաքացիական ծառայության գրասենյակի կողմից իր իրավասությունների շրջանակներում քաղաքացիական ծառայողների համար նախատեսված «Կառավարում արտակարգ իրավիճւսկներում» կոմպետենցիայի վերապատրաստման ծրագրում կներառվեն թեմաներ աղետների ռիսկերի կառավարման վերաբերյալ։
	Ընդունվել է

	16. ՀՀ արտակարգ իրավիճակների նախարարություն
	18.05.2023

	
	01/06.2/3049-2023

	Առաջարկվում է.
1․ Երկարաձգել Նախագծի հավելված 2-ի 1.1.1., 1.5.1. և 1.7.1. միջոցառումների իրականացման վերջնաժամկետներն առնվազն 6 ամսով՝ հաշվի առնելով իրականացվելիք աշխատանքների ծավալը։
	Ընդունվել է

	2․ Հստակեցնել, թե ինչ տեսակի իրավական ակտերով են հաստատվելու Նախագծի հավելված 2-ով նախատեսված փաստաթղթերը (օրինակ՝ 1.3.1., 1.5.1., 1.7.1., 2.1.1., 3.2.1., 4.3.1., 5.1.1., 5.1.2. և 5.2.1. միջոցառումներ)։
	Ընդունվել է


	 3․ Նախագծի հավելված 2-ի 1.3.2. «Հետաղետային կարիքների գնահատման ուղեցույց»-ի տեղայնացում միջոցառումը հանել, քանի որ այն կարելի է ներառել 1.3.1. Հետաղետային կարիքների գնահատման և վերականգնման հայեցակարգի մշակում և հաստատում միջոցառման շրջանակներում՝ հաշվի առնելով այն հանգամանքը, որ հայեցակարգերն ունենում են իրականացմանն ուղղված միջոցառումների ծրագիր։
	Չի ընդունվել

Գտնում ենք, որ 1․3․2․ միջոցառումը կարելի է իրականացնել զուգահեռ 1․3․1․ միջոցառմանը։


	4․ Նախագծի հավելված 2-ի 1.4.1. միջոցառման իրականացում և առաջարկությունների փաթեթի մշակում բառերը փոխարինել իրականացում, առաջարկությունների փաթեթի մշակում և ներկայացում Քաղաքաշինության կոմիտե բառերով։

	Ընդունվել է

	5․ Նախագծի հավելված 2-ի 3.2.2. միջոցառման Փրկարար կամավորական համայնքային մեկ ջոկատի առկայություն ցուցանիշը շարադրել հետևյալ խմբագրությամբ՝ Յուրաքանչյուր համայնքում առնվազն մեկ փրկարար կամավորական ջոկատի առկայություն և վերջնաժամկետ սահմանել 2026 թվականը։


	Ընդունվել է մասամբ

Նախագծի հավելված 2-ի 3.2.2. միջոցառման Փրկարար-կամավորական համայնքային մեկ ջոկատի առկայություն ցուցանիշը շարադրվել է հետևյալ խմբագրությամբ՝ Երևան քաղաքում և յուրաքանչյուր մարզում առնվազն մեկ փրկարար-կամավորական ջոկատի առկայություն։ 



	6․ Հստակեցնել, թե Նախագծում սահմանված ցուցիչների տոկոսային արժեքները որ ելակետային արժեքների նկատմամբ են հաշվարկվելու:
	Չի ընդունվել
Հնարավորինս հստակեցված են, թե Նախագծում սահմանված ցուցանիշների տոկոսային արժեքները որ ելակետային արժեքների նկատմամբ են հաշվարկվելու։ 
Քանի որ նախկին ռազմավարության գնահատում չի իրականացվել, որպես ելակետային ցուցանիշների առանձնացման հիմք ընդունվել են փորձագիտական գնահատումների արդյունքնում առանձնացված ցուցանիշները։


	17. ՀՀ ազգային անվտանգության ծառայություն 
	18.05.2023

	
	11/757

	Դիտողություններ և առաջարկություններ չկան։


	

	18. ՀՀ քաղաքաշինության, տեխնիկական և հրդեհային անվտանգության տեսչական մարմին
	19.05.2023

	
	ՔՏՄ/06.1.9/10488-23

	Դիտողություններ և առաջարկություններ չկան։


	

	19. ՀՀ արդարադատության նախարարություն
	22.05.2023

	
	/27.2/25342-2023

	«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի 2-րդ կետը անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներին որի համաձայն՝ Ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից(…):
	Ընդունվել է։



	20. ՀՀ շրջակա միջավայրի նախարարություն
	22.05.2023

	
	1/12.4/8589-2023

	1․ Նախագծի 1-ին հավելվածի 1-ին գլխի 3-րդ կետում «շրջակա միջավայրի տարրերի» բառերն առաջարկում եմ փոխարինել «շրջակա միջավայրի բաղադրիչների» բառերով,
	Ընդունվել է

	2․ Նախագծի 1-ին հավելվածի 2-րդ գլխի 11-րդ կետը շարադրել «11. Բնական վտանգների տեսանկյունից ՀՀ տարածքի 100%-ը ենթակա է ուժեղ երկրաշարժերի, 30%-ը՝ սելավների և ջրածածկումների, 100%-ը՝ կարկտահարման, 100%-ը՝ երաշտի, 100%-ը՝ ցրտահարությունների, 4.1%-ը՝ սողանքների, 0,5%-ը՝ փլուզումների ու քարաթափումների և այլն։
	Ընդունվել է

	3․ Նախագծի 1-ին հավելվածի 4-րդ գլխի 42-րդ կետում ներկայացված են շրջակա միջավայրի նախարարության գործառույթները, որոնք չեն համապատասխանում «Կառավարության կառուցվածքի և գործունեության մասին» օրենքի հավելվածի 6-րդ կետի բովանդակությանը, ուստի առաջարկում եմ 42-րդ կետը շարադրել հետևյալ նոր խմբագրությամբ. Շրջակա միջավայրի նախարարությունը, որն իրականացնում է էկոլոգիական անվտանգության, շրջակա միջավայրի պահպանության և մշտադիտարկման ապահովումը, էկոլոգիական կրթության և կլիմայի փոփոխության հիմնախնդիրների, սեյսմիկ ռիսկի և արտածին երկրաբանական երևույթների հետ կապված էկոլոգիական անվտանգության գործառույթները, անտառների պահպանություն, պաշտպանություն, վերարտադրություն, օգտագործում և կայուն կառավարում, անտառների պետական մշտադիտարկում, ինչպես նաև իրականացնում է աղետների ռիսկի կառավարման բաղադրիչի ներառումը ոլորտային զարգացման ծրագրերում,։
	Ընդունվել է

	21. ՀՀ աշխատանքի և սոցիալական հարցերի նախարարություն
	23.05.2023

	
	ՆՄ//12602-2023

	Առաջարկում ենք «Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի Հավելված 2-ում՝ Միջոցառում 1.10.2-ում («Նախադպրոցական ուսումնական հաստատությունների, երեխաների, տարեցների ու հաշմանդամություն ունեցող անձանց խնամքի և պաշտպանության, առողջապահական հաստատությունների շենքերի սեյսմիկ խոցելիության գնահատում») ներառել նաև ցերեկային խնամք ու դաստիարակություն իրականացնող կազմակերպությունների շենքերի սեյսմիկ խոցելիության գնահատումը, հետագայում նաև՝ սեյսմիկ խոցելիության գնահատման արդյունքներով խոցելիության նվազեցման միջոցառումների իրականացումը։
	Ընդունվել է

	22. ՀՀ տարածքային կառավարման և ենթակառուցվածքների նախարարություն
	25.05.2023

	
	ԳՍ/15.2/14424-2023

	1. Նախագծի 38-րդ և 39-րդ կետերում հստակեցնել աղետների ռիսկի կառավարման բնագավառում, մասնավորապես ճանապարհային ոլորտում ՏԿԵՆ և ՆԳՆ գործառույթները։ 
	Չի ընդունվել
 Աղետների ռիսկի կառավարման բնագավառում, մասնավորապես՝ ճանապարհային ոլորտում ՏԿԵՆ և ՆԳՆ գործառույթները գտնվում են համապատասխան օրենքների  և կանոնադրությունների կարգավորման տիրույթում։



	2. Ի թիվս այլ աշխատանքների ՆԳՆ-ի վրա  է դրված արտակարգ իրավիճակների կանխարգելման, արձագանքման, դրանց հետևանքների նվազեցման ու վերացման աշխատանքները։ Առաջարկում ենք հստակեցնել ճանապարհային ոլորտում արտակարգ իրավիճակների՝ սողանքի, փլուզման և այլ դեպքերում ՏԿԵՆ գործառույթները։
	Չի ընդունվել

 Աղետների ռիսկի կառավարման բնագավառում, մասնավորապես՝ ճանապարհային ոլորտում ՏԿԵՆ և ՆԳՆ գործառույթները գտնվում են համապատասխան օրենքների և կանոնադրությունների կարգավորման տիրույթում։



	3. ՏԿԵՆ գործառույթներում սահմանված է մայրուղիների կառուցման ծրագրերում Աղետների ռիսկի կառավաման /ԱՌԿ/ բաղադրիչի ներառումը։ Նշվածի իրագործման համար սահմանված է Աղետների ռիսկի կառավաման ռազմավարության 2023-2023թթ. ծրագրի 1.4 միջոցառումը, այն է՝ քաղաքաշինության ոլորտում ուսումնասիրությունների իրականացում և առաջարկությունների փաթեթի մշակում՝ ԱՌԿ բաղադրիչները ներառելով շենքերի, շինությունների և ենթակառուցվածքների նախագծման, կառուցման, շահագործման և սպասարկման գործընթացներում` ըստ որակական չափանիշների և կիրառական նշանակության (հատուկ ուշադրություն դարձնելով խոցելի խմբերին)։ Առաջարկում ենք հստակեցնել «ԱՌԿ բաղադրիչ» հասկացության բովանդակությունը, հակառակ դեպքում անհասկանալի է, թե ինչ բնույթի պահանջներ կարող են դրվել ենթակառուցվածքների նախագծման, կառուցման, շահագործման և սպասարկման գործընթացներում ներգրավված կապալառուների վրա։
	Ընդունվել է


	4. Միաժամանակ առաջարկում ենք «Աղետների ռիսկի կառավարման ռազմավարության 2023-2026թթ. գործողությունների 1.9. ծրագրում ներառել նաև «Ավտոճանապարհների և երկաթուղային գծանցների սողանքային ռիսկերի կառավարման կարողությունների հզորացում» բովանդակությամբ միջոցառում:
	Չի ընդունվել
Նախագծի Հավելված 2-ի 1․9․ ծրագիրն արդեն իսկ իր մեջ ներառում է նաև ավտոճանապարհների և երկաթուղային գծանցների սողանքային ռիսկերի կառավարման կարողությունների հզորացումը։


	5. Ծրագիր 2.2-ի Միջոցառում 2.2.1-ում՝ «Տավուշի, Գեղարքունիքի, Կոտայքի և Սյունիքի մարզերում հիդրոօդերևութաբանական ավտոմատացված կայանների տեղադրում», որպես համակատարող բացի միջոցառման մեջ նշված մարզերից նշված են նաև Արագածոտնի, Շիրակի և Լոռու մարզպետարանները: Առաջարկում եմ վերջիններս հանել համակատարողների ցանկից:
	Ընդունվել է

	6. Ծրագիր 3.3-ի Միջոցառում 3.3.1-ում` «Առողջապահության նախարարության Հիվանդությունների վերահսկման և կանխարգելման ազգային կենտրոնում ստեղծված Հանրային առողջապահական արտակարգ գործառնական կենտրոնի կարողությունների զարգացում», համակատարողների ցանկից հանել մարզպետարանները և տեղական ինքնակառավարման մարմինները, քանի որ Առողջապահության նախարարության Հիվանդությունների վերահսկման և կանխարգելման ազգային կենտրոնի գործունեության հետ կապված նշված մարմինները գործառույթներ չեն իրականացնում:
	Ընդունվել է


	7. Որոշման հավելված 1-ի և հավելված 2-ի ամբողջ տեքստում «Մարզպետարաններ» բառը փոխարինել «Մարզպետի աշխատակազմ» բառերով:
	Ընդունվել է


	23. ՀՀ քաղաքաշինության կոմիտե
	25․05․2023

	
	01/14.2/6291-2023

	«Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ առաջարկում ենք.

1․ Նախագծի 1-ին հավելվածի 49-րդ կետի ձևակերպումները համապատասխանեցնել «Քաղաքաշինության մասին» օրենքի 10.1 հոդվածի դրույթներին, որոնք վերանայվել են 2023 թվականի ապրիլի 13-ին,
	Ընդունվել է

	2․ Նախագծի 1-ին հավելվածի 58-րդ կետը շարադրել հետևյալ խմբագրությամբ՝ «58. ՀՀ տարածքային կառավարման  (մարզպետարանները) և տեղական ինքնակառավարման մարմինները, այդ թվում Երևանի քաղաքապետարանը, որոնք պարբերաբար իրականացնում են սպառնացող աղետների ռիսկի, համայնքի խոցելիության և կարողությունների գնահատում, ապահովում են մարզերի (համայնքների) զարգացման ռազմավարական ծրագրերում ԱՌՆ միջոցառումների և գործողությունների ներառումը, ռիսկերի էլեկտրոնային քարտեզի գործարկումը և ընթացիկ թարմացումը, ծրագրային փաստաթղթերի ճշգրտման գործընթացում ԱՌԿ չափորոշիչների ներգրավումը, ԱՌԿ տեղեկատվական թափանցիկ համակարգի ձևավորումը, աշխարհագրական տեղեկատվական համակարգի հիմունքներով ստեղծված համակարգի զարգացումը, բնակչության տարհանման համար համապատասխան բազային տարածքների հատկացումը, վաղ ազդարարման համակարգերի ներդնումը, շահագործումն ու պահպանումը, անվտանգության մշակույթի ձևավորումը և բնակչության իրազեկման մակարդակի բարձրացումը, կազմակերպում և համակարգում են շենքերի ու շինությունների հաշվառման ու անձնագրավորման, դրանց երկրաշարժադիմացկունության (սեյսմակայունության), սողանքային տեղամասերի կառավարման ուղղությամբ իրականացման ենթակա ինժեներական հետազննության աշխատանքներն՝ ըստ համայնքների զարգացման ծրագրերի», 
	Ընդունվել է


	3․ Նախագծի 2-րդ հավելվածում 1.4.1 կետի առաջարկվող շարադրությունից բխում է, որ ԱՌԿ բաղադրիչներն առհասարակ դիտարկված չեն քաղաքաշինության բնագավառում: Ըստ այդմ, առաջարկում ենք՝

1) նշված կետը շարադրել հետևյալ խմբագրությամբ. «1.4.1. Քաղաքաշինության բնագավառում ԱՌԿ բաղադրիչների ներառվածության ուսումնասիրության իրականացում և առաջարկությունների փաթեթի մշակում՝ ուղղված շենքերի, շինությունների և ենթակառուցվածքների նախագծման, կառուցման, շահագործման և սպասարկման գործընթացներում ԱՌԿ բաղադրիչների՝ ըստ որակական չափանիշների և կիրառական նշանակության (հատուկ ուշադրություն դարձնելով խոցելի խմբերին) ներառմանը»,

2) վերը նշված միջոցառման համակատարող դիտարկել ՀՀ շրջակա միջավայրի նախարարությանը՝ ՀՀ կադաստրի կոմիտեի փոխարեն, իսկ ՀՀ կադաստրի կոմիտեին դիտարկել որպես 2.4 ծրագրի միջոցառումների համակատարող, հաշվի առնելով, որ նախատեսվում է այդ միջոցառումներն իրականացնել աշխարհագրական տեղեկատվական համակարգի հենքի վրա,


	Ընդունվել է


	4․ Հիմնավորման մեջ արտացոլել, թե ինչ սկզբունքների հիման վրա է կատարվել 2.4 ծրագրով նախատեսված՝ Երևան, Վանաձոր, Ագարակ և Մեղրի քաղաքների ընտրությունը: 
	Չի ընդունվել
Հիմնավորումը չծանրաբեռնելու և ընդհանուր ձևաչափը չփոփոխելու նպատակով առանձին միջոցառումների հիմնավորումները տրված չեն։ Այնուամենայնիվ, հարկ է նշել, որ Երևանը դիտարկվել է որպես քաղաքաշինական ամենամեծ դինամիկա ունեցող քաղաք՝ հաշվի առնելով ռիսկերի մեծացման այնպիսի գործոններ, ինչպիսիք են բնակչության խտությունը, ավելի քան 4.000 բազմաբնակարանային շենքերի առկայությունը, որոնք չեն համապատասխանում ներկայումս գործող սեյսմիկ նորմերին, քանի որ կառուցվել են ԽՍՀՄ տարիներին՝ այլ նորմերին համապատասխան։ Հաշվի է առնվել նաև Երևանում դիմակայունության մակարդակի բարձրացման անհրաժեշտությունը, քաղաքաշինական մեծ տեմպերը և գլխավոր պլանի վերանայման անհրաժեշտությունը և այլ հարցեր։
Վանաձորը որպես սողանքային և սեյսմիկ վտանգի ազդեցության գոտում գտնվող մեծությամբ երրորդ քաղաք, որտեղ բացի բնակչության խտությունից, շենքերի սեյսմակայունության վերանայման անհրաժեշտությունից, առկա են նաև ԽՍՀՄ տարիներից մնացած պոչամբարներ, որոնց արտահոսքը կարող է հանգեցնել էկոլոգիական միջպետական աղետի՝ թափվելով Դեբեդ գետը։ Վանաձորում առկա է նաև քիմիական գործարան։

Մեղրին և Ագարակը ներառվել են, քանի որ գտնվում են սեյսմիկ խզվածքի վրա և սահմանամերձ քաղաքներ են, ուստի ռազմավարական առումով կարևոր է վերջիններիս անվտանգության և դիմակայունության մակարդակի բարձրացումը։



	24.  ՀՀ ֆինանսների նախարարություն
	29.05.2023

	
	01/34-1/10282-2023

	ՀՀ վարչապետի 30.12.2021թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ» N 1508-Լ որոշմամբ հաստատված հրահանգի (այսուհետ՝ Հրահանգ) «3. Ռազմավարական փաստաթղթերի բովանդակությանը ներկայացվող ընդհանուր պահանջներ» բաժնի 12-րդ կետով պահանջվում է, որ՝

- ռազմավարությունների իրատեսականությունն ապահովելու նպատակով անհրաժեշտ է, որ բոլոր ռազմավարություններն ունենան հստակ ծախսային գնահատականներ, 

- ոչ բյուջետային աղբյուրներից ակնկալվող միջոցների նախատեսման դեպքում պետք է հստակորեն ներկայացվեն նաև այդ միջոցների չստացման հետ կապված ռիսկերը և այդ ռիսկերի նվազեցմանն ուղղված միջոցառումները:

Այս կապակցությամբ հայտնում ենք, որ Գործողությունների ծրագրում ներառված են միջոցառումներ, որոնց ֆինանսավորման համար դիտարկվել են ոչ բյուջետային աղբյուրներ, մասնավորապես՝ հետաղետային կարիքների գնահատման և վերականգնման գործընթացների շրջանակի զարգացում (Ծրագիր 1.3), կլիմայի փոփոխության հարմարվողականության և կենսաբանական վտանգների ուղղությամբ տեղական մակարդակում ԱՌԿ գործընթացների արդյունավետության բարձրացում (Ծրագիր 1.5), կլիմայի փոփոխության հարմարվողականության կարողությունների զարգացում (Ծրագիր 2.2), սելավային ռիսկերի կառավարման կարողությունների հզորացում (Ծրագիր 2.3) ծրագրերի գծով նախատեսվող միջոցառումները: Հետևաբար անհրաժեշտ է հստակեցնել վերոհիշյալ միջոցառումների գծով ոչ բյուջետային աղբյուրներից միջոցների չստացման հետ կապված ռիսկերը և այդ ռիսկերի նվազեցմանն ուղղված միջոցառումները:
	Ընդունվել է մասամբ
Նախագծի Հավելված 2-ում   սահմանված մի շարք միջոցառումների իրականացման համար անհրաժեշտ ֆինանսական ռեսուրսների մոտավոր գնահատականը կազմում է շուրջ 394,6 մլն․ դրամ, որից 19,2 մլն․ դրամը՝ ՀՀ պետական բյուջեի միջոցների հաշվին (միջնաժամկետ ծախսային ծրագիր), իսկ մնացածը՝ զարգացման գործընկերների ֆինանսական աջակցության շրջանակներում։
Հարկ է նշել, որ դոնոր կազմակերպությունների կողմից Նախագծի Հավելված 2-ով նախատեսված միջոցառումների համար անհրաժեշտ ֆինանսական միջոցները արդեն իսկ հաստատված են, և ներկա պահին ֆինանսավորման հետ կապված ռիսկեր առկա չեն։ Այնուամենայնիվ, Նախագծի Հավելված 1-ի 7-րդ գլխում նախատեսվել են դրույթներ՝ ֆինասավորման հետ կապված հնարավոր ռիսկերի առաջացման դեպքում դրանց կառավարման վերաբերյալ։
Միաժամանակ, դոնոր գործընկերների ֆինանսական աջակցության շրջանակներում իրականացվելիք միջոցառումների ծախսային գնահատումներն իրականացվել են միջազգային դոնոր գործընկերների կողմից, որոնք ՆԳՆ-ին հասանելի չեն։

	Գործողությունների 3.3 ծրագրի գծով բացակայում է միջոցառումների իրականացման հետ կապված ֆինանսական գնահատականը և Նախագծի ընդունումը ենթադրում է լրացուցիչ ծախսերի պահանջ, որի բացակայությունը հնարավորություն չի տալիս գնահատել նաև հնարավոր հարկաբյուջետային ռիսկերը և այդ պատճառով  գործողությունների ցանկում ներառված միջոցառումները նախանշված ժամանակահատվածում ռազմավարական նպատակների իրագործման և վերջնական արդյունքների ապահովման տեսանկյունից կարող են մնալ առանց ֆինանսական ապահովվածության։
	Ընդունվել է 

	Ինչ վերաբերում է ՀՀ պետական բյուջեի միջոցների հաշվին 1.10 ծրագրով նախատեսվող միջոցառման իրականացման ծախսերին, ապա վերջինիս գծով հիմնավորող հաշվարկներ ներկայացված չեն:
	Ընդունվել է 


	Միաժամանակ, հայտնում ենք, որ Հրահանգի 10-րդ կետի պահանջներից ելնելով՝ Գործողությունների ծրագրի 2.2.2, 2.3.1, 2.4.1, 2.4.2, 2.4.3, 3.3.1 և 4.1 միջոցառումների գծով ցուցանիշը սյունակում նշված նման թիրախային կատարողական ցուցանիշների սահմանումը՝ վերջիններիս հաշվարկման, չափման և գնահատման արդյունավետության տեսանկյունից լրացուցիչ պարզաբանումնների կարիք ունի:

Հաշվի առնելով վերոգրյալը, հայտնում ենք, որ Գործողությունների ծրագրի վերաբերյալ դիրքորոշում կարող ենք հայտնել վերջինիս բոլոր միջոցառումների գծով ֆինանսական գնահատականի, ՀՀ պետական բյուջեի միջոցների հաշվին նախատեսվող ծախսերը հիմնավորող հաշվարկների, ինչպես նաև վերը նշված միջոցառումների գծով  նախատեսվող թիրախային ցուցանիշների վերաբերյալ համապատասխան տեղեկատվության առկայության դեպքում: 


	Չի ընդունվել

Գտնում ենք, որ Նախագծի Հավելված 2-ի հիշյալ միջոցառումների թիրախային կատարողական ցուցանիշները հնարավորինս հստակ են սահմանված։ Հաշվի առնելով այն հանգամանքը, որ նախորդ ռազմավարության գնահատում տեղի չի ունեցել, որի պատճառով  ելակետային ցուցանիշները բացակայում են, իրականացրել ենք փորձագիտական գնահատում՝ որպես ելակետ ընդունելով այդ գնահատման արդյունքում ձևավորված ցուցանիշները։ 



	25.  ՀՀ կենտրոնական բանկ
	02․06․2023

	
	15.1-07/168-23

	1. Առաջարկում ենք Նախագծով հաստատվող աղետների ռիսկի կառավարման 2023-2030 թվականների ռազմավարության 22-րդ կետի 9-րդ ենթակետը շարադրել հետևյալ խմբագրությամբ՝ «որոշակի գյուղմթերքների համար ներդրվել է ապահովագրության փորձնական ծրագիր, որոնց ցանկը, մարզերում ընդգրկվածության շրջանակը, ինչպես նաև ծրագրում ընդգրկվող մարզերի քանակը տարեցտարի ավելանում է»:
	Ընդունվել է

	2. Աղետների ռիսկի կառավարման ռազմավարության 2023-2026 թվականների գործողությունների ծրագրի 5.2.1 միջոցառումով նախատեսվում է աղետներից ապահովագրման համակարգի ներդրման հայեցակարգային մոտեցումների սահմանում: Նկատի ունենալով, որ Հայաստանի Հանրապետության կենտրոնական բանկը հանդիսանում է ապահովագրության բնագավառում քաղաքականություն մշակող մարմին, առաջարկում ենք նախագծի մշակման աշխատանքների ընթացքում նաև ապահովել համագործակցությունը Հայաստանի Հանրապետության կենտրոնական բանկի հետ:
	Ընդունվել է 

	26.  ՀՀ Երևանի քաղաքապետարան
	30․05․2023

	
	01/91074-23

	 Նախադպրոցական ուսումնական հաստատությունները ևս համարվում են կրթական հաստատություններ, ուստի առաջարկում եմ այն ներառել նախագծի N 2 հավելվածի 1.10.1 միջոցառման մեջ: 


	Չի ընդունվել

Քանի որ Նախագծի Հավելված 2-ի 1.10.2. միջոցառման մեջ արդեն իսկ ներառված են նախադպրոցական ուսումնական հաստատությունները։


	Ըստ  աղետների ռիսկի կառավարման  2023-2026 թվականների գործողությունների ծրագրի` սեյսմիկ խոցելիության գնահատման միայն Երևան քաղաքի  մանկապարտեզների ուսումնասիրությունը կտևի մոտ տասը տարի, ինչը ռիսկային է բնակչության պաշտպանության տեսանկյունից, հետևաբար առաջարկում եմ նախատեսել ավելի մեծ ծավալի ուսումնասիրություններ, քանի որ միայն Երևան քաղաքում գործում են թվով 160 մանկապարտեզ: 


	Չի ընդունվել

ՆԳՆ «Սեյսմիկ պաշտպանության տարածքային ծառայություն» ՊՈԱԿ-ի (այսուհետ՝ ՍՊՏԾ) կողմից վերջին 3 տարիների ընթացքում կատարվել է թվով 45 դպրոցի և թվով 4 մանկապարտեզի սեյսմիկ խոցելիության մակարդակի գնահատման աշխատանքներ, որից 11-ը դպրոց և 2 մանկապարտեզ (պայմանագրային հիմունքներով)։  Բացի այդ 2019 թվականին «Սեյսմանախագիծ» ՍՊԸ և  Միացյալ Ազգերի Զարգացման Ծրագրի (ՄԱԶԾ)  հայաստանյան գրասենյակի միջև կնքված պայմանագրի համաձայն կատարվել է ևս թվով 18 մանկապարտեզների տեխնիկական վիճակի և սեյսմիկ խոցելիության մակարդակի գնահատում։ Ինչ վերաբերում է ավելի մեծ քանակով մանկապարտեզներում գնահատման աշխատանքներին, ապա հարկ է նշել, որ ՍՊՏԾ կողմից հաստատված պլաններով  նախատեսված է Նախագծի Հավելված 2-ով հաստատվող 2023-2026թթ. գործողությունների ծրագրով 2025-2026թթ.-ին տարեկան իրականացնել թվով 6 մանկապարտեզների տեխնիկական վիճակի և սեյսմիկ խոցելիության մակարդակի գնահատման աշխատանքներ՝ Նախագծի համապատասխան միջոցառման շրջանակներում։  Սակայն, համապատասխան պայմանագրի առկայության դեպքում ՍՊՏԾ-ն կարող է լրացուցիչ իրականացնել տարեկան  թվով ևս 10 մանկապարտեզների համապատասխան հետազոտություններ։


	27.   ՀՀ վարչապետի աշխատակազմ
	07.06.2023

	
	02/08.3/20785-2023

	1. Նախագծով նախատեսվում է հաստատել աղետների ռիսկի կառավարման (ԱՌԿ) 2023-2030թթ. ռազմավարությունը՝ համաձայն N 1 հավելվածի, և ԱՌԿ ռազմավարության 2023-2026թթ. գործողությունների ծրագիրը՝ համաձայն N 2 հավելվածի: Ընդ որում, Նախագծի N 1 հավելվածով սահմանված բարեփոխումների օրակարգի տեսլականի, դրան հասնելու ռազմավարական նպատակի, ռազմավարությամբ սահմանված գերակայությունների ու գործողությունների ծրագրով ներկայացված միջոցառումների իրականացման արդյունքում ակնկալվող թիրախային ցուցանիշի իրացման համար նախանշվում է 2023-2030թթ. ժամանակահատվածը, իսկ դրանց ապահովմանը միտված գործողությունների ծրագիրը ընդգրկում է 2023-2026թթ. ժամանակահատվածը: 
Վերոգրյալի առումով գտնում ենք, որ Ռազմավարությունը (N 1 հավելված) և Գործողությունների ծրագիրը (N 2 հավելված) Ռազմավարական փաստաթղթի փոխկապակցված և փոխլրացնող բաղադրիչներ են՝ սահմանված նպատակների ու դրանց իրականացման գործողությունների և ժամկետների իմաստով: Մինչդեռ, Նախագծով սահմանված տեսլականի, նպատակի և թիրախային ցուցանիշի ապահովման և գործողությունների ծրագրով ներկայացված միջոցառումների իրականացման միջև առկա ժամանակային խզումը ինքնին վկայում է նպատակի և դրա օբյեկտիվորեն իրականացման ժամկետի միջև փոխկապակցվածության բացակայության մասին, ինչը մեր կարծիքով, ընդունելի չէ:
	Չի ընդունվել

Նախագծի 1-ին հավելվածի համար նախանշվում է 2023-2030 թվականների ժամանակահատվածը, քանի որ Նախագիծն ուղղված է Աղետների ռիսկի նվազեցման Սենդայի 2015-2030 թվականների գոր​ծո​ղությունների ծրագրով և Միավորված ազգերի կազմակերպության Կայուն զարգացման նպատակներով (մինչև 2030 թվական օրակարգ) ՀՀ կողմից ստանձնած հանձնառությունների իրականացմանը։
Նախագծի 2-րդ հավելվածն ընդգրկում է 2023-2026 թվականների ժամանակահատվածը՝ հիմք ընդունելով ՀՀ կառավարության 2021-2026 թվականների ծրագիրը։ 

Նախագծի 1-ին հավելվածն արդիական է մինչև 2030 թվականը, իսկ Նախագծի 2-րդ հավելվածը մինչև 2026 թվականը պետք է ստեղծի այն հիմքերը, որոնք նաև կապահովեն ԱՌԿ համակարգի հետագա զարգացումը։ Կարևոր է նաև նշել այն հանգամանքը, որ Նախագծի 1-ին հավելվածի 6-րդ Գլուխն անդրադառնում է Ռազմավարության և դրա իրականացմանն ուղղված գործողությունների ծրագրի վերանայման գործընթացին:



	2. Նախագծի N 1 հավելվածի 35-րդ կետով նախատեսվում է, որ ռազմավարությամբ սահմանված գերակայությունների ու գործողությունների ծրագրով ներկայացված միջոցառումների իրականացման արդյունքում ակնկալվում է՝ մինչև 2030 թվական նվազեցնել աղետներից տուժած բնակչության և զոհերի քանակը 30%-ով, իսկ պատճառած ուղղակի տնտեսական վնասը՝ 50%-ով՝ 2005-2015 թվականների համեմատությամբ:

Վերոնշյալի կապակցությամբ առաջարկում ենք՝

1) աղետներից տուժած բնակչության և զոհերի քանակը, ինչպես նաև պատճառված ուղղակի տնտեսական վնասի ցուցանիշները սահմանել ինչպես հարաբերական ցուցանիշներով` տոկոսներով, այնպես էլ  բացարձակ թվերով, որպեսզի հնարավոր լինի իրականացնել ռազմավարության առաջընթացի մշտադիտարկման արդյունքների ամփոփումը, 

2) հիմնավորել այդ ցուցանիշների համադրելիությունը համեմատելի ժամանակահատվածի՝ 2005-2015թթ. համար:  
	Չի ընդունվել

Գտնում ենք, որ աղետներից տուժած բնակչության և զոհերի քանակը, ինչպես նաև պատճառված ուղղակի նյութատնտեսական վնասի ցուցանիշները բացարձակ թվերով սահմանելու լրացուցիչ անհրաժեշտություն չկա, քանի որ միջազգային ընդունելի ձևաչափի (Սենդայի 2015-2030 թվականների գոր​ծո​ղությունների ծրագիր) համաձայն, աղետների ռիսկի կառավարման ոլորտում ցուցանիշներն ընդունված է սահմանել հարաբերական ցուցանիշներով՝ տոկոսներով:

Միաժամանակ հարկ ենք համարում նշել, որ սահմանված թվային ձևաչափի ընտրությունը պայմանավորված է աղետների ռիսկի կառավարման ոլորտի առանձնահատկություններով: 

2) Ցուցանիշների տրամաբանությունը բխում է Սենդայի 2015-2030 թվականների գործողությունների ծրագրին նախորդած՝ Հյոգոյի 2005-2015 թթ. գործողությունների ծրագրի ժամանակահատվածում ձեռքբերված ցուցանիշներից, որոնք ներկայումս որպես հենանիշ համադրված են Հյոգոյի 2005-2015 թթ. գործողությունների ծրագրի իրավահաջորդ Սենդայի (այսուհետ՝ Սենդա) ծրագիրի ցուցանիշների հետ:
Ցուցանիշների ընտրության համար ըստ այդմ՝ հիմք են ծառայել ինչպես Սենդայի, այնպես էլ ՄԱԿ-ի ԿԶՆ շրջանակներում սահմանված ցուցանիշները, որոնք էլ Հայաստանի Հանրապետության կողմից ստանձնած հանձնառություն են:

	3. Նախագծի N 1 հավելվածի 36-րդ կետով սահմանվում են գործողությունների ծրագրով նախատեսված միջոցառումների արդյունքում մինչև 2026 թվականը ակնկալվող ցուցանիշները:

Առաջարկում ենք 36-րդ կետի 2-րդ, 3-րդ, 7-րդ, 8-րդ և 9-րդ ենթակետերով սահմանվող ցուցանիշները ձևակերպել հնարավորինս հստակ և չափելի՝ ներկայացված թվային տեսքով և քանակապես՝ որոշակի հենանիշի կամ ժամանակահատվածի նկատմամբ, որպեսզի հնարավոր լինի մշտադիտարկման ենթարկել դրանց իրագործումը:
	Չի ընդունվել

Նախագծի 36-րդ կետն ամբողջությամբ՝ (ներառյալ նշյալ ենթակետերը) ներկայացված են հնարավորինս հստակ տոկոսային և քանակական արդյունքներով, իսկ ավելի մանրամասն՝ ըստ ժամկետների և կատարողականի ներկայացված են միջոցառման ծրագրում։ 

Ի հավելումն վերոնշյալի՝ Նախագծում ներկայացված հարաբերական (%-ային) ցուցանիշները բխում են Սենդայի 2015-2030 թվականների գործողությունների ծրագրի պահանջներից և տրամաբանությունից, ինչը ՀՀ-ի համար նաև ստանձնած միջազգային հանձնառություն է

	4. Նախագծի N 2 հավելվածով հաստատվող ԱՌԿ ռազմավարության 2023-2026 թվականների գործողությունների ծրագրի մի շարք միջոցառումներ խնդրահարույց են միջոցառումների և ցուցանիշների ձևակերպման տեսանկյունից: Մասնավորապես.

1) Որպես 1.1.1-րդ միջոցառման («Աղետների ռիսկի կառավարման և բնակչության պաշտպանության մասին» ՀՀ օրենքի նախագծի մշակում և ներկայացում ՀՀ Ազգային ժողով) ցուցանիշ նախատեսված է Ազգային մակարդակում ԱՌԿ և բնակչության պաշտպանության հաստատված իրավական ակտի առկայությունը: 

Այս առումով կարծում ենք, որ ցուցանիշը պետք է ներառի իրավական ակտի կարգավորման առարկայի, ինչպես նաև այն ազդեցությունների (փոփոխությունների) համառոտ նկարագիրը, որին ձգտում է հասնել պետությունը հանրության համար այդ ակտի ընդունման արդյունքում,

2) 1.4.1-րդ միջոցառման մեջ Քաղաքաշինության ոլորտում առաջարկությունների փաթեթը Քաղաքաշինության կոմիտե ներկայացնելու արդյունքում ակնկալվում է  Քաղաքաշինության ոլորտի նորմատիվ իրավական ակտերում ԱՌԿ պահանջների՝ համապատասխան բաղադրիչներով, առկայության ցուցանիշ: 

Վերոգրյալի կապակցությամբ գտնում ենք, որ միջոցառումը պետք է լինի ոչ թե առաջարկությունների փաթեթը Քաղաքաշինության կոմիտե ներկայացնելը, այլ Քաղաքաշինության ոլորտի նորմատիվ իրավական ակտերում համապատասխան փոփոխություններ կատարելը:

3) Սույն կետի 2-րդ ենթակետի մոտեցումը վերաբերելի է նաև 1.7.1-րդ միջոցառման համար: Բացի այդ, սույն միջոցառման ցուցանիշը պետք է լինի ոչ թե համապատասխան մշակված փաթեթի առկայությունը, այլ այն ազդեցությունների (փոփոխությունների) համառոտ նկարագիրը, որին ձգտում է հասնել պետությունը հանրության համար այդ ակտերի ընդունման արդյունքում։
	Ընդունվել է
 

	5. Գտնում ենք, որ Նախագիծը էականորեն կբարելավվի, եթե դրանում  անդրադարձ կատարվի ԱՌԿ հնարավոր սցենարների մոդելավորման խնդրին, որը ենթադրում է մշակել և վերլուծել իրադարձությունների զարգացման տարբեր սցենարներ՝ ըստ աղետների տեսակների (բնական, տեխնոլոգիական, կենսաբանական) և դրանց մասշտաբների (տեղական, տարածաշրջանային, ազգային), բացահայտել հնարավոր սպառնալիքները և դրանց հետևանքները, դիտարկել գործողությունների առանձին տարբերակներ՝ տարբեր գործոնների հաշվառմամբ (օրինակ՝ լոգիստիկայի կազմակերպման, մարդկային ռեսուրսների ներգրավման, պետական մարմինների, պետություն-մասնավոր սեկտոր համագործակցության և այլն) և գնահատել դրանց արդյունքները՝ հնարավոր զարգացումներին ավելի լավ պատրաստվելու ու մարդկանց և ենթակառուցվածքները ավելի արդյունավետ պաշտպանելու նպատակով: 
	Ընդունվել է


	6. Առաջարկում ենք քննության առնել Նախագծում սեյսմիկ պաշտպանության բնագավառում ՀՀ բնակչության ուսուցման հետ կապված խնդիրներին անդրադառնալու նպատակահարմարությունը՝ հաշվի առնելով Վարչապետի աշխատակազմի ղեկավարի 02.06.2023թ. N 02/08.3/18685-2023 գրության պահանջը: 
	Չի ընդունվել

Գտնում ենք, որ «Սեյսմիկ պաշտպանության բնագավառում Հայաստանի Հանրապետության բնակչության ուսուցման կարգը հաստատելու մասին» ՀՀ կառավարության որոշման նախագիծը (այսուհետ՝ Կարգ) լրացնում է Նախագիծը, և չկան հակասություններ: Կարգն ուղղված է սեյսմիկ պաշտպանության բնագավառում բնակչության ուսուցման, իրազեկման և համապատասխան մասնագետների պատրաստման գործընթացների արդյունավետ իրականացմանը, ինչը կարևորվում է և նշված է նաև Նախագծի մեջ։ 

Հարցը քննարկվել է փոխվարչապետ Մհեր Գրիգորյանի հետ, որի արդյունքում որոշվել է, որ Նախագծում առանձին և մանրամասն անդրադառնալով սեյսմիկ պաշտպանության բնագավառում ՀՀ բնակչության ուսուցման հետ կապված խնդիրներին՝ կխախտվի Նախագծի ընդհանուր կառուցվածքը և բովանդակությունը։

	7․ Նախագծի 2-րդ հավելվածով որպես աղետների ռիսկի կառավարման 2023-2030թթ.  ռազմավարությունից բխող միջոցառումներ նախատեսվում են մի շարք իրավական ակտերի ընդունման վերաբերյալ դրույթներ (օրինակ՝ միջոցառումներ 1.1.2, 1.3.2, 1.8.1), սակայն հարկ ենք համարում նշել, որ նշված ակտերը կարող են ընդունվել միայն համապատասխան լիազորող նորմի առկայության դեպքում։
	Ընդունվել է 

	8․  Բացի այդ, հարկ ենք համարում նշել, որ իրավական ակտի ընդունումը միջոցառում չի հանդիսանում։ Ուստի նախագիծը այս համատեքստում վերանայման կարիք ունի։
	Չի ընդունվել 
միջոցառումը հստակ նշում է ակտի մշակում և հաստատում, այլ ոչ թե ընդունում, իսկ իրավական ակտի առկայությունը ցուցանիշ է։ 

	           28.   Պետաիրավական նախարարական կոմիտեի 2023 թվականի հուլիսի 17-ի նիստ
	

	
	

	1. Առաջարկվում է սցենարային մոդելավորմանն ուղղված միջոցառումներ նախատեսել ոչ միայն սեյսմիկ ռիսկի, այլ նաև բնական, տեխնոլոգիական, կենսաբանական այլ աղետների (կարկտահարություն, սելավներ, համաճարակներ, ՀԱԷԿ-ի գործունեության հետ կապված հնարավոր խնդիրներ և այլն) ռիսկերի մասով՝ ընդլայնելով նաև նշված միջոցառումների աշխարհագրությունը։
	Ընդունվել է ի գիտություն
Հաշվի առնելով սցենարային մոդելավորման աշխատանքների իրականացման ժամանակատարությունը և առկա կարողությունները՝ այս փուլում, նախատեսվածներից բացի, սցենարային մոդելավորմանն ուղղված այլ միջոցառումների սահմանումը ներկայումս իրատեսական չէ, սակայն ապագայում, պայմանավորված աշխատանքների իրականացման տեմպերով, այս մասով ծրագրում կարող են նախատեսվել նոր միջոցառումներ։

	2․ Նախատեսված չէ գործիքակազմ, որը հնարավորություն կընձեռի գնահատել ռազմավարությամբ և միջոցառումների ծրագրով նախատեսված արդյունքային ցուցանիշների ապահովումը, ինչն էական է ռազմավարության առաջընթացի մոնիթորինգի համատեքստում։
	Ընդունվել է
Որոշման նախագծի առանձին կետով սահմանվել է, որ նշված որոշումն ուժի մեջ մտնելուց հետո՝ մինչև 2023 թվականի դեկտեմբերի  1-ը, ՀՀ ներքին գործերի նախարարի հրամանով պետք  է հաստատվի Աղետների ռիսկի կառավարման 2023-2030 թվականների ռազմավարությամբ և ռազմավարության 2023-2026 թվականների գործողությունների ծրագրով նախատեսված արդյունքային ցուցանիշների ապահովման գնահատման մեթոդաբանությունը և գնահատման կարգը՝ ոլորտում արձանագրված առաջընթացի մոնիթորինգի ապահովման նպատակով։

	29.   ՀՀ առողջապահության նախարարություն
	25․07․2023

	
	ԱԱ/16/17056-2023

	Առաջարկվում է  Հավելված 1-ի, 2-րդ գլխի, 15-րդ կետը խմբագրել հետևյալ կերպ՝ 

«15. Կենսաբանական վտանգները ևս լրջագույն մարտահրավեր են: Հայստանի Հանրապետությունում 2020-2022 թվականների ընթացքում արձանագրվել է նոր կորոնավիրուսային հիվանդության (COVID-19) ընդհանուր 446008 հաստատված դեպք, որից 435202-ը առողջացած, իսկ 9799-ը՝ մահվան ելքով։»:                  
	Ընդունվել է


ՀՀ ներքին գործերի նախարարություն

